
Shri Hanumatkrita Shrirama Stutih

ஶ்ரீஹநுமத்க்ரு’தா ஶ்ரீராமஸ்துதி:

நமோ ராமாய ஹரயே விஷ்ணவே ப்ரப⁴விஷ்ணவே ।
ஆதி³தே³வாய தே³வாய புராணாய க³தா³ப்⁴ரு’தே ॥ 1॥
விஷ்டரே புஷ்பகே நித்யம் நிவிஷ்டாய மஹாத்மநே ।
ப்ரஹ்ரு’ஷ்ட வாநராநீக ஜுஷ்ட பாதா³ம்பு³ஜாயதே ॥ 2॥
நிஷ்பிஷ்ட ராக்ஷஸேந்த்³ராய ஜக³தி³ஷ்ட விதா⁴யிநே ।
நம:ஸஹஸ்ர ஶிரஸே ஸஹஸ்ர சரணாய ச ॥ 3॥
ஸஹஸ்ராக்ஷாய ஶுத்³தா⁴ய ராக⁴வாய ச விஷ்ணவே ।
ப⁴க்தார்தி ஹாரிணே துப்⁴யம் ஸீதாயா: பதயே நம:॥ 4॥
ஹரயே நாரஸிம்ஹாய தை³த்யராஜ விதா³ரிணே ।
நமஸ்துப்⁴யம் வராஹாய த³ம்ஷ்ட்ரோத்³த்⁴ரு’த வஸுந்த⁴ரே ॥ 5॥
த்ரிவிக்ரமாய ப⁴வதே ப³லி யஜ்ஞ விபே⁴தி³நே ।
நமோ வாமந ரூபாய நமோ மந்த³ர தா⁴ரிணே ॥ 6॥
நமஸ்தே மத்ஸ்ய ரூபாய த்ரயீ பாலந காரிணே ।
நம: பரஶுராமாய க்ஷத்ரியாந்த கராய தே ॥ 7॥
நமஸ்தே ராக்ஷஸக்⁴நாய நமோ ராக⁴வ ரூபிணே ।
மஹாதே³வ மஹாபீ⁴ம மஹாகோத³ண்ட³ பே⁴தி³நே ॥ 8॥
க்ஷத்ரியாந்தகரக்ரூர பா⁴ர்க³வ த்ராஸ காரிணே ।
நமோऽஸ்த்வ ஹில்யாஸந்தாப ஹாரிணே சாப ஹாரிணே ॥ 9॥
நாகா³யுத வலோபேத தாடகா தே³ஹ ஹாரிணே ।
ஶிலா கடி²ந விஸ்தார வாலிவக்ஷோ விபே⁴தி³நே ॥ 10॥
நமோ மாயா ம்ரு’க³த்⁴வம்ஸ காரிணேऽஜ்ஞாந ஹாரிணே ।
த³ஶஸ்யந்த³ந து:³கா²ப்³தி⁴ ஶோஷணாக³ஸ்த்ய ரூபிணே ॥ 11॥
அநேகோர்மி ஸமாதூ⁴த ஸமுத்³ரமத³ஹாரிணே ।

மைதி²லீ மாநஸாம்போ⁴ஜ பா⁴நவே லோக ஸாக்ஷிணே ॥ 12॥
ராஜேந்த்³ராய நமஸ்துப்⁴யம் ஜாநகீ பதயே ஹரே ।
தாரக ப்³ரஹ்மணே துப்⁴யம் நமோ ராஜீவ லோசந ॥ 13॥
ராமாய ராம சந்த்³ராய வரேண்யாய ஸுகா²த்மநே ।
விஶ்வாமித்ர ப்ரியாயேத³ம் நம: க²ர விதா³ரிணே ॥ 14॥
ப்ரஸீத³ தே³வ தே³வேஶ ப⁴க்தாநாமப⁴யப்ரத³ ।
ரக்ஷ மாம் கருணா ஸிந்தோ⁴ ராமசந்த்³ர நமோஸ்துதே ॥ 15॥
ரக்ஷ மாம் வேத³ வசஸாமப்யகோ³சர ராக⁴வ ।
பாஹிமாம் க்ரு’பயா ராம ஶரணம் த்வாமுபைம்யஹம் ॥ 16॥
ரகு⁴வீர மஹாமோஹமபாகுரு மமாது⁴நா ।
ஸ்நாநே சாசமநே பு⁴க்தௌ ஜாக்³ரத்ஸ்வப்ந ஸுஷுப்திஷு ॥ 17॥
ஸர்வாவஸ்தா²ஸு ஸர்வத்ர பாஹிமாம் ரகு⁴நந்த³ந ।
மஹிமாநம் தவஸ்தோதும் க:ஸமர்தோ² ஜக³த்த்ரயே ॥ 18॥
த்வமேவ த்வந்மஹத்த்வம் வை ஜாநாஸி ரகு⁴நந்த³ந ।
அதஸ்தே ஶரணம் யாமி ஸர்வபா⁴வேந ஸர்வதா³॥ 19॥
இதி ஸ்கந்த³புராணாந்தர்க³தா ஶ்ரீஹநுமத்க்ரு’தா ஶ்ரீராமஸ்துதி:ஸமாப்தா ।

